BAT - Soziolinguistika aldizkaria

Iturri bila

LENGUAS Y EDUCACION EN EL
AMBITO DEL ESTADO
ESPANOL, Miguel Siguan, in
Euskal eskola publikoaren lehen
kongresua, 1. Tomoa, 197-210
orr., Eusko Jaurlaritza, Gasteiz,
1990.

Bartzelonako unibertsitateko irakas-
leak hezkuntz elebidunaren inguruko
datu eta egoeraren berri eman zigun
bere ponentzian. 1986ko Zentsuko
datuak arakatu zituen, eta artikuluan
barrena nabari denez, inoiz informa-

zio-iturri egokietan oinarritua eta inoiz
halamoduzko hurbilpenetan ihardu-
naz. Bere-berea du, inongo zalantza-
rik gabe, gai hau Siguanek. Bakarka
edota beste batzurekin lankidetzan,
ezin konta ahala ikerketa-lan burutu
ditu psikolinguistika eta heziera elebi-
dunaren inguruko aztergaietan. Bil-
boko txostenean atal nagusiotan sai-
lkatu zuen bere saioa:

“Antecedentes”; “La situacion ac-
tual”; “Ensefanza de la propia len-

gua”; “Pedagogia de la inmersion”;
‘Ensenanza secundaria”; “La lengua
extranjera” eta “Nivel universitario”.

1986ko Zentsu-biztanlegoan Espai-
nian 38.747.418 bizilagun ageri ziren.
Horietatik, 15.887.757, hots %41 ingu-
ru, beren mintzaira propioa duten Ko-
munitate Elkarteetan bizi ziren. Esta-
distika-datu hotzok, eta zer esanik ez
datozen iturrietatik etorrita , ez dira
gauza askoren agerpide Siguanek
ondo asko dioen bezala:

...pero las cifras desnudas no bas-
tan para caracterizar la situacion so-
ciolingdistica de las distintas comuni-
dades y habraque completarlas con
otros datos. Para poner sélo un ejem-
plo, el hecho de que el gallego en
Galicia sea mas conocido que el cata-
lan en Cataluna tiene una explicacion
facil en el hecho de que Cataluna es
un pais de alta inmigracion hasta el
punto de que casi la mitad de sus
habitantes han nacido fuera de sus
fronteras mientras lo contrario ocurre
en Galicia, pais de emigracion. Pero al
mismo tiempo, también es cierto que
el prestigio publico y el uso culto del
catalan en Catalufa es mas alto que el
del gallego en Galicia. En el caso del
euskera en el Pais Vasco y en Nava-
rra, al lado de la proporcion relativa-
mente poco elevada de la poblacién
que lo conoce habra que situar su gran
distancia linguistica respecto al caste-
llano, lo que dificulta su adquisicion.

Bertako herri-mintzairen pre-
sentzia hezkuntz sistemaren baitan
lekuan lekuko Hizkuntz Normalizazio
Legearen eta Aginte Gorenen esku
dagoenez, neurri batean behinik-be-
hin, hauen araberakoa izango da hura
ere. Katalanari dagokionez, Katalu-
niako Autonomi Elkartean urte horre-
tan honela bide zeuden gauzak oina-
rrizko eskolaroari zegokionean:

Seran, por tanto, alrededor del 30%
los escolares de Catalufa los que reci-
ben la ensefianza basicamente en ca-
talan; pero si tenemos sélo en cuenta
los que en este curso empiezan su
escolaridad, la proporcion se elevar al
menos al 4%, y por el mismo razona-
miento seguir aumentando en los afnos
Pproximos.

Valentziako Gobernuaren aldetik ez
dauka katalanak babes eta laguntza
handirik. Guztiarekin ere, A ereduaren
sarbidea neurri batean hasia dago eta
gure D eredupean ere zenbait ikaste-
txe abiatuak dira. Balear Irletako
egoera orduan behintzat are makurra-
goa bide zen:

En las Islas Baleares ni tan sélo han
existido recomendaciones oficiales
para utilizar en alguna medida la len-
gua propia como lengua de ensenan-
za, aunque en determinados centros
se practique en forma espontanea y
dificil de cuantificar. Galiziako berri
ematerakoan, bestalde, portzentaiok
dakartza bere lanean:

Segtin los ultimos datos disponibles,
el 67% de los centros de EGB y el 30%
de los centros de F.P. y de bachillerato
en Galicia cumplen esta condicion.
Hots, gure A ereduan dihardutela.

Murgilpenezko metodologiari es-
kaintzen dion atalean Katalunian egin-
dako esperientziaren berri dakar. Diru-
dienez, eskarmentua badute Kana-
dako heziera elebidunean jatorria
duen sistema pedagogiko honetan, eta
hezkuntz prozesuak, gainera, jarrai-
pen zorrotza izan du ikerbideen ildotik.
Arazoa zera da: bide honetan barrena
abiarazten den ikasleak gutxienezko
baldintza intelektual eta kulturalak bete
behar dituela atarramendu onik izango
badu. Katalunian ere arazo horiek sor-
tu dira, Eskola Publikoetara zihoazen
haurreriaren perfilak ez bait dira beti
egokiak izaten horrelako ikasbidetan
barneratzeko. Dena dela, ondorioak
ez dira kaskarrak izan:

Hasta ahora, los resultados pare-
cen satisfactorios e incluso muy satis-
factorios, lo cual no significa que no
existan dificultades y problemas por
resolver. Luzeegi joko luke murgil-me-
todologia honen bost oinarriak hona
aldatzea; beude, beraz, beren labu-
rrean, ideia-oin hauen baitan adiera-
ziak:

1. Introduccién precoz de la segun-
da lengua comenzando en el parvula-
rio (a los cuatro anos) o incluso antes
en la guarderia; 2. Aceptacion de la

primera lengua del nifio por parte de
los ensenantes. (...); 3. Metodologia
comunicativa. (...); 4. Ritmo adecua-
do. (...); 5. Continuidad de la primera
lengua. (...).

Atzerriko hizkuntzen ikasketa dela
eta, zenbait burutazio egiten ditu
irakasle katalanak. Eta ez da hau, di-
rudienez, hutsaren hurrengoa den ara-
zotxoa gurea bezalako herrialdeetan:

El problema es especialmente im-
portante en las Comunidades como
Cataluna y el Pais Vasco”. Orain arte
11 urterekin sartu izan den ikasketa-
gaia, aurrerantzean agian aurreratu
beharra egon liteke, hizkuntza arrotz
baten ordez bi izango direlako seguru
asko: hori bide du aholkatu Europako
Elkarteak. Dena dela, nolabaiteko ir-
tenbideren bat aurkituko omen zaio:

No se trata, por supuesto, de un
problema insoluble, y en Catalufa
existen algunos ensayos experimen-
tales de introduccion precoz también
de la lengua extranjera, pero se trata
de un problema serio que hasta ahora
ha recibido menos atencion de la que
merece.

ESKOLAREN MUGAK
HIZKUNTZA BIZIBERRITZEKO
SAIOAN, Joshua Fishman, in
Eskal eskola publikoaren lehen
kongresua, 1. Tomoa, 181-188
Or., Eusko Jaurlaritza, Gasteiz,
1990.

105



Oinarrizko testuak

Joshua fishman, Eusko Jaurlaritzak
bere glotopolitikaren oinarri-norabi-
deak ezartzeko, bere status plangint-
zaren lerro nagusiak finkatzeko, aho-
Ikulari gira darabilen judio-amerikarra
dugu. Bilbon antolaturiko

Euskal eskola publikoaren lehen
kongresuan ere han izan genuen. Eta
bere ponentzia, oraingoan, erabat es-
parru jakin batera mugatu da: Eskolak
hizkuntzen arloan dituen eraginetara,
hain zuzen. Ponentziaren izenburuak
beraisladatzen du, nolabait ere, Esko-
la ez dela ahalguztiduna, eta Fishma-
nek haseratik beretik azpimarratu nahi
izan du hori, gurea bezalako hizkuntz-
nazio azpiratuetan, berak ongi aski ja-
kin dakien moduan, itxaropen-iturri
ustela bilakatzen baita neurri handi
batean azkenerako. Atal nagusiotan
banatzen du bere gaiaren azalpena,
orrialde laburreko baina sustrai luzeko
auzigai hau: hizkuntza beste asignatu-
ren antzekoa da, eta aldi berean des-
berdina;

Eskolak zeregin garrantzitsuena
izan dezake hizkuntz ikaskuntzan,
ikasleei beren lehen urratsean eta osa-
bidean ikasketa horretan lagunduz;

Familigiroan, auzo mailan eta gizar-
te-bizitzako elkargiroan indar egin be-
harra dago, hizkuntza biziberritu nahi
bada,

Familiaren indargaltze-bazterrerat-

zea; etxe-eskolen arteko lokarria bu-
rakraziaz desegitea.

Fishmanen artikuluan barrena abia-
tu bezain laster, euskarak maila guz-
tietako ikaskuntz-moldetan daukan
arazo larri bezain gordin batekin topa-
tzen gara. lkaskuntzak, ikasbide eta
ikastetxeak zein nahi direlarik ere, ez
duela bere lanaren jarraipen-bermarik
segurtatzen alegia:

Are gehiago: hizkuntzak komunika-
zio eta identifikazio-lanetan oinarrizko
zeregina duelako, eskola bidez esku-
ratutako hizkuntzotan hitz etorri erraza
lortzeak eta hartan irauteak gehiago
zor die azkenean eskolaz kanpoko eta
eskola-urteak bukatu ondoko faktoreei
(hizkuntza hori erabiltzeko aukerari,
erabileraren balio funtzionalari eta an-
tzeko faktoreei) eskola barneko fakto-
reei baino (ikastorduei, irakasmetodo-
logiei eto ikasmaterialei, kasu).

Estatu nazioen sorrera eta ondoren-
go garapen-bilakaeran Eskolak izan
zuen paperaz liluraturik edo, hizkuntz-
nazio zapalduotako biztanleok ere
maila bereko eragin-itxaropenak jarri
genituen. Gerora ohartu ginen (ez da-
kit zein neurritan ohartu ziren gerra
aurreko ‘euskaltzale-euskaralari
haiek?) gauzak ez zirela berdin berdi-
nak han eta hemen, orduan eta orain:
hizkuntza nagusi-ofizialek bazutela
bereningurumarian, gurea bezalakoek
ez duten euskarri-babes sozial indart-
sua. Euskarri edo hizkuntzaren koka-
gune sendoa, Fishmanen hizkeran jar-
duteko:

...hasieran eskola-hizkuntza (edo
eskola-kohizkuntza) bakarrik izandako
horrek ondoren bere kokagune segu-
rua aurkitu behar du. Kokagunea non?
etxegiroan, auzo hurbilean eta luze-
zabalagoko bizi-inguruetan (eta be-
rauen etengabeko eraginez) gertatzen
diren txiki-txikitango, eskolara aurre-
tiko sozializazio-prozesu barrenkoi-
intimoetan. Eskolatik bakarrik ezin es-
pero liteke konponbiderik: etxe-auzo-
bizigiro multzo korapilatsu horren fal-
ta, bere funtzio-momendu aldrebesa
edo are kontra-erasoa ezin neutraliza
dezake, alegia, neurri on batean mult-
zo-sail konplexu horren zati den eta
arrakastarik izango badu zuzen-zuzen
haren beharrean dagoen eskolak.

Baina aski eta nahiko izango ote da,
ordea, familia-auzo-bizigiroa delako
konplexu hori euskal girora erakartzea
gure arteko euskalari prestu eta jakin-
tza-gizon askok aitortu bezala? Edota
beste modu honetara esanda: hizkun-
tzaren delako esparru-funtzio ohizko-
arrunt horiek neurri batean eskuratzea
askitzat jo beharko ote da hizkuntz
ordezkapena galerazteko? Galderok,
segur aski, oker formulatuak egon dira
gure artean, eta erantzunak bide bere-
tik ibiliko ziren ezinbestez. Zeren Fish-
manek dioen bezala, gauzak askoz
ere konplexuagoak dira, eta arazoa
termino simple hutsaletan planteatzea
bera gure gure galbiderako baizik ez
daizan:

Hizkuntza ezin du eskolak bereka-
buz eta bere eragin hutsez biziberritu.

Haur txikiengan hizkuntza biziberritze-
ko ahalegin nagusi hori familia-auzo-
bizigiroek eratzen duten konplexu osa-
betezkoak soilik eraman dezake au-
rrera; eta konplexu hori bera ere, hiri-
tartze eta modernizatze-prozesuek
aurrera egin ahala, gero eta
konplexuago eri da bilakatzen.

Gero eta konplexuagoa omen da
hizkuntz lokarrien sare eskutua. Ez
bide dago mugarri finkorik hizkuntz
espazio zabalaren baitan, gauzak es-
parru-funtzio berezitan kokatzeko.
Dena dago elkar-baldintzatzen eta de-
terminatzen. Honez gero, gauza bat
behintzat lehen baino argiago dauka-
gu: lehentasun-jardunak eta plangint-
zak finkatu beharko dira halabeharrez,
baina honez gero ez da aski izangp
gizarte-barruti batzuetan zerbait egin
eta beste batzuetan erdal monolinguis-
mo hutsean aritu daitekeela pentsat-
zea.

EUSKAL ESKOLA, ASMO
ZAHAR BIDE BERRI, Mikel
Zalbide, in Euskal eskola
publikoaren lehen kongresua,
211-261 Or., Eusko Jaurlaritza,
Gasteiz, 1990.

1989 Maiatzaren 12tik 20ra egin zen
kongresu (kanpoan sortutakoak ditu-
gu gogoan) batean irakurri zuen Zalbi-
dek goiko ponentzia hori. Hain luzea
izanik, han ez zuen aukerarik izan bera
oso-osorik aurkezteko, eta ez da guk
ere entzuteko: hona beraz azkenik
euskaltzale batek irakurri gabe utzi

ezin duen azterketa-lan bikaina. Egia
da, eta zalbide berak aitortu izan du
hori (hala esan bide diotelako, edo),
bere idaztankera sakon-bihurria dela
bide, irakurle batzu ez direla horrelako
testu-aberats-konplexuan murgiltzen.
Lehen lerroetako ikarak gainditzen di-
tuen hark, ordea, testu oparoa aurki-
tuko du barruan: bai edukin-metodolo-
giaren aldetik eta bai euskarazko
saiakerak ezinbestekoa duen idazke-
ra landu eta gorenetik.

Mikelek euskara eta hezkuntz siste-
maren zakondo aipagarrienak arakat-
zen dizkigu mendez mende. Gai-edu-
kin guztiak aipatzen ez hasteko, hona
aldatuko ditugunak, ez dira atal batzu-
ren izenburuak baizik izango. Eta he-
men doazkizu horiek, irakurle:

Euskal Eskolaren sorburuak: XVI-
XVII. mendeetako asmo-amets bakar-
tiak, Euskal Eskola XVIIl. mendean,
Joan den mendeko Euskal Eskola eta
Mende-hasierako Euskal Eskola;

Oraingo egoera soziolinguistikoa,
Hezkuntz eskariaren zenbait ezauga-
rri eta Indarrean dagoen lege-markoa;
Oinarrizko aldagaiak: irakasteredu
desberdinen hedapen-bilakaera, Hi-
zkuntza eskolaz konpoko hizkuntz
plangintzan txertatu beharra.

Zamalbideren ikerketa-lan honen
emaitz opara, hezkuntz munduaren
nondik norakoak agertzeaz aparte,
euskara beraren ibilbide historikoa
azalpen-metodo zehatz eta argi batez

egitean datza. Latina bere nasusita-
suna galtzen hasi zenean hizkuntza
arrunten leiha daukagu garai hartako
hizkuntz borrokaren arloan eta era ho-
netara deskribatzen dugu Mikelek arlo
hori:

Erdi Arotik aurrera diglosi egoera
batean bizi izan da euskaldungoa,
menderik mende. (...) Azalpen siste-
matiko pisuzko bat falta bada ere nahi
adinbat zehar-agiri eta argibide pun-
tual daude Euskal Herriko diglosi mol-
de zahar hartan euskara, hiztun ko-
puruaren aldetik, erabat gailen izana
dela adierazten digunik. Euskal He-
rriko biztanle gehienak euskaldun, eta
euskaldun gehienak elebakar, izan
arren L kategorikoa gertatu izan da
ordea euskara, normalean, H mailako
erdar(ar)en aurrez aurre. Hori dela-eta
nagusiki erdaraz bideratu izan dira
gure artean, aspaldidanik, goiko gizar-
te-funtzioetarako eta Euskal Herriaz
konporekiko harremanak.

Euskal Herriko elebikuntzaren has-
tapenak ere aztertzen ditu mikelek.
Prozesu honek, dakigunez, bere arra-
zoi jakinak izan zituen, eta gure herria-
ren elebitasun historikoa, kokagune
geografiko eta hizkuntza-uharte iza-
tearen gorabeherak ahantzi gabe, ga-
raiko beste herri askoren neurrikoa
izan zen. Elebitasun historiko hauxe
erabili izan dute gure etsaiek, halere,
herri hau jatorriz eta etorkiz betidanik
elebiduna izan dela aitortzeko eta, on-
dorioz, beren tesi glotopolitikoak aur-
kezteko. XVI-XVIl. mendeetako
egoera diglosiko egonkorra astintzen

hasiko den elebikuntzaren eragina
marrazten digu ondoko hitzotan Zalbi-
dek:

...hain bakan-bakanak ez ziren nor-
banako eta gizatalde elebidunek mult-
zo kunplitua osatzen, dakigunaren ara-
bera, mende-sail horretan. Aginte poli-
tikoaren bilguna, Eliz hierarkiaren egoi-
tza nagusi eta luze-zabaleko merkata-
ritzaren harreman-gune bihurturiko hi-
riburu eta gainerako hiribilduetan, be-
reziki, konta ahalako jendakien salbue-
spen huts baino zerbait gehiago bihur-
tua zen hemengo elebitasuna. Hone-
tara bil daiteke, labur beharrez, orduko
euskal elebidunon tradiziozko osake-
ra hori: bertako jendeari ikasi-jakitu-
nak eta gizarte esparru desberdinetan
aginteguneetatik edota erdaldun-
goarekiko jardunguneetatik (merkata-
ritzaz, urrutirako garraio-itsasketaz,
aldez aurretiko prestaera akademiko-
profesionalaz, ...) hurbilenik zeudenak
elebidun genituen orohar. Elebidun
diot ordea, eta ez erdaldun huts, goi-
eta erdi- mailako jaun eta jauntxo ho-
riek ere euskaldunak izan ohi bait zi-
ren gehienetan...

Euskararen iraupen-giltzarria, feu-
dalismoaren ondorengo gizarte-
osakeran hizkuntz konpartimentazio-
zko funtzio-banaketan dagoela azalt-
zen digu Mikelek Fishmanen teoriazko
kontzeptupean. Euskaldunok euskara
baizik ez du erabiliko, halabeharrez;
eta sektore elebidunak erdara(k) era-
biliko du/ditu goi-mailako zereginetako
eta euskara berriz ohizko bizimoduari

dagozkion harremanetarako. Alabai-
na, hizkuntzen arteko oreka diglosiko
hori oinarritik pitzatzen hasiko da gi-
zarte aurrekapitalistaren efektu linguis-
tikoak gizarteratu ahala:

XVII. mendetik aurrera ere lasterra-
go aldatzen hasten da, esan bezala,
XVll.ean indargaltzen hasitako
konpartimentazio egonkorraren eske-
ma nagusi hori. Ondoko bost fakto-
reok eragin izan dute itxuraz, ezerk
baino areago, eskema-aldaketa horre-
tan: handiki askoren eta kaletar-mult-
zo ugarien euskal mintzagaitasunaren
hondamena; euskararen status-maila-
ren gainbehera; eskolaetxeen ugarit-
zea; euskal dotrina eskola bidezko
irakur-idazgintzan txertatzeko ahale-
gina; eta Goi Agintearen hizkuntz/
hezkuntz politika.

Eta orain, garai haietako gizarte-
osakera eta egitura-material guztiz
bestelakoak ditugun honetan, nola
ikusten du Zalbidek euskararen zoria?
Dena ez omen da atzera-pausoa izan:

...funtzio -esparruen luze- zabaleko
konpartimentazioa berregin nahirik
(edota, sarriago, galdutako edo inoiz
beren esku izan gabeko funtzio-espa-
rruak partez bederen irabazi asmoz)
gizarte-sektore modernizatuek gogor
ekin diote, kale-giroan nagusiki, be-
rreuskalduntze-lanari. Guztiarekin ere,
odol galtzearen erro sakonak ez bide
daude sendabidean oraingoz:

Bere buruaren balioesteaz denaz
bezainbaten gibel-erraitaraino sartuak
zeuzkan hainbat gaitzerizte eta bajeza
estima partez edo usoz uxatzea lortu
duen arren euskaldungoa ordurainoko
odol galtze larria seko geldituko dion
gizarte-ordainsarien sistema alternati-
bo bat indarrean jartzera.

Mikel Zalbideren artikulu-ponen-
tziak, bere atal nagusietako ideia-gilt-
zarrien berri emateko, orain hemen ez
daukagun aukera eta lekua behar
luke.Biziki interesgarria izango litzate-
ke, hizkuntza-legeriaren inguruan,
edota eskolaren hizkuntz eraginen
ahalmen-mugak, edota ikastereduen
emaitzak hain hurbiletik ezagutzen di-
tuen baten inguruko gogoeta eta eritzi
jantziak komentatzea.

Irakurleak badaki honez gero, bal-
din eta lehen liburuki eder eta galant
hau eskura izan ez badu, euskaraz
euskarari buruz egin daitekeen irakur-
keta erakargarrienetako bat daukala
Mikelen lan sakon honetan. Amiaiera
emateko, eztabaidagarri iruditu zaizki-
dan bi puntutxo aipatu nahi nituzke.
Oker ez gaude, lege-aginduaren inda-
rrez euskaldunok ere espainiera ikas-
tera behartzen gaituen Konstituzio-es-
karia, argi eta garbi onartzen ez bada
ere, leundua eta operatiboki ezabatua
garatzen da Mikelen testuan. Izan ere,
aski istitu-iturri agorra gertatzen da
horrelakorik, begien aurrean eta oinen
azpian daukagun egitura soziolinguis-
tikoa edukita:

ltsuenak ere argi asko ikusia du,
honez gero, gaztelania jakiteko obli-
gazio hori ez dela gure artean (eta
eskola-adineko haur eta gazteentzat
inorentzat baino gutxiago apika) ino-
lako eginbehar larria: ez larria eta ez
arina, bizi garen gizarte-molde honek
(gaztelaniaren aldeko hani nagusigo-
moldaera nabarmenez eta gogoz ala
gogoz kontra) gure izatearen barrene-
raino baitaratzen digun ezaugarri
ezinbestekoa baizik. Gauza bat da
egitura juridikoaren amets-liluramen-
dutan eroriaz, gizarteko egoera sozio-
linguistiko erreala behar adina aint-
zakotzat hartu gabe, istilu alferretan
barneratzea; eta beste bat, egoea
erreal hori, bere egituraren osagai-efe-
ktuetan, legezko materialtasunez ere
eratua dagoela behar hainbat ez balo-
ratzea eta, ondorioz, erizpide tekniko-
pragnatikoen eritzi-nagusitasuna gai-
lentzea. Zeharo gaizki ez banabil, izan
ere, azkeneko hau gartatu bait zaio
Zalbideri: auzia ez baita ez etiko eta ez
pedagogikoa, hizkuntz boterezkoa bai-
zik, eta kasu honetan Estatu hizkunt-
zaren aldera menpekotasunezko ha-
rremanak are gehiago sendotzen di-

- tuen lege-errealitate batena. Laburra-

go esanik: gizarte-moldeak ez du hi-
zkuntzazko botere zapalkuntzaren la-
rritasuna azertan aldatzen, hizkuntza
menderatzailea ikastea jadanik inolako
trauma psikopedagogikoa ez bada
ere. Edota geure baitako ezaugarri hori
ez ote da bada euskaldunaren espai-
noltasunaren ezaugarria eta, hortaz,
gizarte-moldea bera desegiteko

ezinbesteko dugun hizkuntz legeri-
marko berri baten salabidea.

Eta bigarren oharra ere, lege-auzia-
ri dario. Halako batean, honako balo-
rapena egiten digu Zalbidek hizkuntz
politikaren ardatz nagusi diren norba-
nakoaren eta lurralde-printzipio eta
estatutua direla eta. Halako batean esa
badut ere, halako hori hona jasotzeko
moduko eritzi jakingarria denez, hortik
jasoko dugu pasartea: Eta Euskal Es-
kolak gizarte elebiduna ekarriko duen
itxaropena ez da, ondorioz, inolako
segurtasun-garantia. Gure gaur eta
hemen honetan hizkuntz eskubideen
norbanako erizpidea aski baliagarria
eta are hautabide egokiena gerta dai-

tekeela zinez uste dudalarik ere gizar-
te-alorrean ezarri beharra dago lehen-
bait lehen, eta ez gizabanakoaren es-
parru itxian soilik, Autonomi Elkarteko
elebitasunaren garapen-bidea babes-
tu eta ziurtatuko duen plangintza-saio
oro. Azpimarratzen dena azpimarrat-
zen dela, eta hautabide egokien hori
Williams eta Fishmanen gerizapen
egiten bada ere, lanak izango ditu
Zalbidek, hizkuntz plangintzaren xe-
hetasun teknikoak gorabehera, gaur
bertako euskaldungo zatikatu-zokora-
tuarentzat ere norbanakoaren hizkun-
tz eskubideetan oinarritutako glotopo-
litika zergatik den egokiagoa frogat-
zen.

